
ಪ್ರವಾದಿಯವರು (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ)
ಹೆಚ್ಚಾಗಿ ಪ್ರಾರ್ಥಿಸುತ್ತಿದ್ದ ಪ್ರಾರ್ಥನೆ ಹೀಗಿತ್ತು: "ಓ
ಅಲ್ಲಾಹ್! ನಮಗೆ ಇಹಲೋಕದಲ್ಲಿ ಒಳಿತನ್ನು ದಯಪಾಲಿಸು ಮತ್ತು
ಪರಲೋಕದಲ್ಲೂ ಒಳಿತನ್ನು ದಯಪಾಲಿಸು ಮತ್ತು ನಮ್ಮನ್ನು ನರಕ

ಶಿಕ್ಷೆಯಿಂದ ಪಾರು ಮಾಡು

ಅನಸ್ (ಅಲ್ಲಾಹು ಅವರ ಬಗ್ಗೆ ಸಂಪ್ರೀತನಾಗಲಿ) ರಿಂದ ವರದಿ: ಅವರು ಹೇಳಿದರು: ಪ್ರವಾದಿಯವರು (ಅವರ
ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಹೆಚ್ಚಾಗಿ ಪ್ರಾರ್ಥಿಸುತ್ತಿದ್ದ ಪ್ರಾರ್ಥನೆ

ಹೀಗಿತ್ತು: "ಓ ಅಲ್ಲಾಹ್! ನಮಗೆ ಇಹಲೋಕದಲ್ಲಿ ಒಳಿತನ್ನು ದಯಪಾಲಿಸು ಮತ್ತು ಪರಲೋಕದಲ್ಲೂ
ಒಳಿತನ್ನು ದಯಪಾಲಿಸು ಮತ್ತು ನಮ್ಮನ್ನು ನರಕ ಶಿಕ್ಷೆಯಿಂದ ಪಾರು ಮಾಡು."

[صحيح] [متفق عليه]

ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ಹೆಚ್ಚಾಗಿ  ಸಮಗ್ರವಾದ  ಅರ್ಥವನ್ನು
ಹೊಂದಿರುವ  ಪ್ರಾರ್ಥನೆಗಳನ್ನು  ಪ್ರಾರ್ಥಿಸುತ್ತಿದ್ದರು.  ಅವುಗಳಲ್ಲೊಂದು  ಹೀಗಿದೆ:  "ಓ  ಅಲ್ಲಾಹ್!
ನಮಗೆ  ಇಹಲೋಕದಲ್ಲಿ  ಒಳಿತನ್ನು  ದಯಪಾಲಿಸು  ಮತ್ತು  ಪರಲೋಕದಲ್ಲೂ  ಒಳಿತನ್ನು  ದಯಪಾಲಿಸು  ಮತ್ತು
ನಮ್ಮನ್ನು  ನರಕ  ಶಿಕ್ಷೆಯಿಂದ  ಪಾರು  ಮಾಡು."  ಈ  ಪ್ರಾರ್ಥನೆಯು  ಇಹಲೋಕದ  ಒಳಿತುಗಳನ್ನು—ಅಂದರೆ
ಸಮೃದ್ಧಪೂರ್ಣ, ವಿಶಾಲ ಮತ್ತು ಧರ್ಮಸಮ್ಮತವಾದ ಉಪಜೀವನ, ಧರ್ಮನಿಷ್ಠ ಪತ್ನಿ, ಕಣ್ತಂಪಿಗೆ ಕಾರಣವಾಗುವ
ಮಕ್ಕಳು,  ನೆಮ್ಮದಿಯ  ಜೀವನ,  ಪ್ರಯೋಜನಕಾರಿ  ಜ್ಞಾನ,  ಸತ್ಕರ್ಮಗಳು  ಮುಂತಾದ  ನಮ್ಮ  ನೆಚ್ಚಿನ  ಮತ್ತು
ಧರ್ಮಸಮ್ಮತ ಬೇಡಿಕೆಗಳನ್ನು ಒಳಗೊಂಡಿದೆ. ಹಾಗೆಯೇ ಇದು ಪರಲೋಕದ ಒಳಿತುಗಳನ್ನು—ಅಂದರೆ ಸಮಾಧಿಯ
ಶಿಕ್ಷೆ, ಪರಲೋಕದ ಶಿಕ್ಷೆ ಮತ್ತು ನರಕದ ಶಿಕ್ಷೆಯಿಂದ ಮುಕ್ತಿ ಪಡೆಯುವುದು, ಅಲ್ಲಾಹನ ಸಂಪ್ರೀತಿಗೆ
ಪಾತ್ರವಾಗುವುದು,  ಶಾಶ್ವತ  ಸುಖಗಳನ್ನು  ಪಡೆಯುವುದು  ಮತ್ತು  ಕರುಣಾಮಯಿ  ಪರಿಪಾಲಕನ  (ಅಲ್ಲಾಹನ)
ಸಾಮೀಪ್ಯವನ್ನು  ಗಳಿಸುವುದನ್ನು  ಒಳಗೊಂಡಿದೆ.

